
Раскрываецца паняцце постынгу. Разглядаюцца прычыны выкарыстання, віды постынгу, разнастайныя прыкметы і магчымасці 
інфармацыйных рэсурсаў. Звяртаецца ўвага на пашыраны сёння постынг адметнай нацыянальнай культуры беларусаў. 

Постынг __ пост у Інтэрнэце, яго размяшчэнне. Паняцце паходзіць ад слова "пост" і азначае тое ж самае, 
што і паведамленне. Звычайна такія публікацыі суправаджаюцца малюнкамі, аўдыё- і відэазапісамі, 
дыяграмамі. Яны публікуюцца з мэтай прыцягнення ўвагі карыстальнікаў. Уладальнік профілю ў сацыяльнай 
сетцы такім чынам дамагаецца таго, каб ён і яго старонка стала папулярнай. Постынг у сацыяльных сетках усё 
часцей і больш актыўна выкарыстоўваецца для прасоўвання бізнесу з дапамогай стварэння тэматычных або 
прадстаўніцкіх груп, супольнасцей або старонак [1]. 

Выдзелім некаторыя прычыны постынгу: 
жаданне падзяліцца ўражаннямі (хтосьці вярнуўся з адпачынку і спяшаецца паказаць экзатычныя месцы, 

іншы вырашыў пахваліцца абноўкай, некаторыя карыстальнікі проста дораць людзям добры настрой, 
размяшчаючы забаўляльны кантэнт); 

прасоўванне старонкі і падтрымка групы ў сацыяльных сетках (чым вышэй папулярнасць, тым больш 
прапаноў для размяшчэння рэкламы, сама яна даражэй, і з’яўляецца магчымасць больш зарабіць; менавіта 
постынгам дасягаецца прыцягненне шырокай аўдыторыі); 

спосаб зарабляць, нават не маючы папулярнага пабліка (пасля рэгістрацыі на сайце, які спецыялізуецца 
на платным размяшчэнні публікацый, вы выконваеце заказы, якія робяць людзі, што займаюцца рэкламай, і 
атрымліваеце аплату) [2]. 

Існуюць розныя віды постынгу, што падыходзяць для розных аўтараў: 
«ручны» постынг; 
постынг на форумах і ў супольнасцях; 
размяшчэнне ў паведамленнях спасылак на сайт працадаўцы; 
постынг, калі неабходна развіваць сам форум на сайце працадаўцы [3]. 
Сёння Сусветная павуціна дае велізарную магчымасць сучаснай моладзі для развіцця: 
неабмежаваны доступ да інфармацыі; 
праца, бізнес і маркетынг; 
зносіны і знаёмствы;  
тэхналогіі; 
дыстанцыйнае навучанне. 
Інфармацыя __ гэта ўся сукупнасць звестак аб навакольным свеце, аб разнастайнасцях, якія праходзяць 

у яго працэсах, якія могуць быць успрыняты жывымі арганізмамі, электроннымі машынамі і іншымі 
інфармацыйнымі сістэмамі [4]. 

Інфармацыю можна падзяліць на віды па некалькіх прыкметах:  
па спосабу ўспрымання:  
Візуальная ўспрымаецца органамі гледжання.  
Аўдыяльная — органамі слыху.  
Тактыльная — тактыльнымі рэцэптарамі.  
Нюхальная — нюхальнымі рэцэптарамі.  
Смакавая — смакавымі рэцэптарамі.  
па форме прадстаўлення:  
Тэкставая — што перадаецца ў выглядзе знакаў, прызначаных пазначаць лексемы мовы.  
Лікавая — у выглядзе лічбаў і знакаў, якія абазначаюць матэматычныя дзеянні.  
Графічная — у выглядзе малюнкаў, падзей, прадметаў, графікаў.  
Гукавая — вусная або ў выглядзе запісу перадача лексем мовы аўдыяльным шляхам.  
па прызначэнні: 
Масавая інфармацыя змяшчае трывіяльныя звесткі і аперуе наборам паняццяў, зразумелым большай 

частцы соцыуму. 

Спецыяльная — змяшчае спецыфічны набор паняццяў, пры выкарыстанні адбываецца перадача 
звестак, якія могуць быць не зразумелыя асноўнай масе соцыуму, але неабходныя і зразумелыя ў рамках 
вузкай сацыяльнай групы, дзе выкарыстоўваецца дадзеная інфармацыя. 

Сакрэтная — інфармацыя, якую перадаюць вузкаму колу асоб і па зачыненых (абароненых) каналах. 
Асабістая (прыватная) — набор звестак аб якой-небудзь асобе, які вызначае сацыяльнае становішча і 

тыпы сацыяльных узаемадзеянняў унутры папуляцыі. 
па значэнні: 
Актуальная — інфармацыя, каштоўная ў дадзены момант часу. 
Дакладная — інфармацыя, атрыманая без скажэнняў. 
Зразумелая — інфармацыя, выяўленая на мове, зразумелай таму, каму яна прызначана. 
Поўная — інфармацыя, дастатковая для прыняцця правільнага рашэння або разумення. 
Карысная — карыснасць інфармацыі вызначаецца суб’ектам, які атрымаў інфармацыю ў залежнасці ад 

аб’ёму магчымасцей яе выкарыстання. 
па праўдзівасці: 
праўдзівая; 
ілжывая [5]. 
Поспех Instagram толькі пацвярджае гіпотэзу, што нішавае размежаванне — гэта будучыня рынку 

сацыяльных медыя. Як і прадказвалі заходнія маркетолагі, сацыяльныя сеткі пачынаюць дзяліцца не толькі па 
тыпе карыстальнікаў, як, напрыклад, LinkedIn (для прафесійных кантактаў), але і па тыпе кантэнту, як, 
напрыклад, «візуалы» Pinterest і Instagram. Дарэчы, абедзве апошнія прысвечаны выключна графічнаму 
кантэнту, але менавіта Instagram стаў узрушаючай гісторыяй поспеху [6]. 

Адным з асноўных відаў падачы інфармацыі, якую рэалізуе Instagram, з’яўляецца візуальная. 
Паказальным прыкладам такой падачы інфармацыі з’яўляюцца акаўнты з пэўным візуалам беларускай 
культуры на малюнках 1-3: 

 

 
Малюнак 1 – постынг neperablytai  

 

 
Малюнак 2 __ постынг sonca_pek 

 

 
Малюнак 3 – постынг gotobelarus  
 

Таксама можна падзівіцца з вельмі прыгожых акаўнтаў візуальнага постынгу нацыянальнай адметнасці 
беларускай культуры па спасылках: vandra.by, parksula.by і belarus_traditional_interior. 

Неабходна адзначыць, што сёння інтэрнэт-постынг для многіх з’яўляецца даступнай і ў той жа час 
важнай крыніцай інфармацыі па тэме адметнай беларускай культурнай спадчыны. Візуальны постынг актыўна 
папулярызуе нацыянальную культуру для аматараў рознага ўзроўню, узросту, інтарэсаў. Самабытная 

https://www.instagram.com/neperablytai/
https://www.instagram.com/neperablytai/
https://www.instagram.com/nepereputai/
https://www.instagram.com/nepereputai/
https://www.instagram.com/nepereputai/
https://www.instagram.com/nepereputai/
https://www.instagram.com/nepereputai/
https://www.instagram.com/sonca_pek/
https://www.instagram.com/gotobelarus/

мастацкая культура Беларусі фарміравалася на працягу шматлікіх стагоддзяў. З пакалення ў пакаленне 
перадаваліся ментальныя духоўныя каштоўнасці, якія ўслаўляюць маральную сутнасць беларуса. Усцешна 
ўсведамляць, што такога кшталту інфармацыя вельмі запатрабаваная цяпер менавіта ў моладзевым 
асяроддзі. У сукупнасці, пры ўдзеле ўсіх органаў пачуццяў чалавек можа цэласна, у поўным аб’ёме , з 
найбольшай асалодай і карысцю атрымаць усе цікавыя для сябе звесткі для іх далейшага аналізавання і 
выкарыстання. 

Раскрываецца паняцце размоўніка. Разглядаецца магчымасць выкарыстання размоўніка як дадатковага дапаможніка для вывучэння моў. 
Прыведзены парады правільнай работы  з размоўнікамі для таго, каб атрымаць найбольшую карысць.  

На сённяшні дзень чалавек не стварыў яшчэ тое лексікаграфічнае выданне, якое было б універсальным 
для навучання розным мовам. Кожны новы час прыўносіць у гэты працэс свае ідэі, метады і тэхналогіі. 
Шматлікія рэсурсы і матэрыялы для вывучэння моў дазваляюць зацікаўленым выбраць дапаможнікі па 
ўласных запатрабаваннях і інтарэсах. 

Размоўнік — гэта зборнік найбольш ужывальных фраз, выразаў і слоў, які дапамагае вывучаць мову 
хутка і эфектыўна. Ён з'яўляецца папулярным інструментам у працэсе вывучэння замежнай і роднай моў і часта 
выкарыстоўваецца менавіта пры самаадукацыі. 

Папярэднікамі размоўнікаў у старажытнасці былі глосы — рукапісныя тлумачэнні іншамоўных тэрмінаў, 
якія з’явіліся ў XI-XIII стагоддзях. Падобныя слоўнікі давалі апісанне чужой гутарковай гаворкі, утрымлівалі 
запісы дыялогаў, пераклад тэматычных груп слоў, неабходных для зносін [1]. 

Існуе мноства розных відаў размоўнікаў, напрыклад, размоўнікі для турызму, дзелавыя размоўнікі, кожны 
з якіх мае свае асаблівасці і накіраванасць, і таму неабходна выбіраць дапаможнік, які адпавядае канкрэтным 
патрэбам і мэтам карыстальніка. 

Для паляпшэння эфектыўнасці выкарыстання размоўніка ў вывучэнні моў існуюць розныя стратэгіі і 
падыходы. Адным з іх з’яўляецца вывучэнне матэрыялаў размоўніка па тэматычных блоках, напрыклад, 
паездка за мяжу, паход у рэстаран, дзелавыя перамовы. Гэта дазваляе карыстальніку засяродзіцца на 
канкрэтнай сітуацыі камунікацыі і вывучыць неабходныя выразы і фразы, якія могуць спатрэбіцца ў гэтым 
кантэксце. Іншай стратэгіяй з’яўляецца практыка з носьбітамі мовы. У гэтым выпадку размоўнік можа 
выкарыстоўвацца як падрыхтоўка да размовы, каб навучэнец адчуваў сябе больш упэўнена і быў гатовы да 
зносін. У працэсе зносін з носьбітам мовы асоба можа правяраць і паляпшаць свае веды і ўменні, а таксама 
папаўняць слоўнікавы запас і паляпшаць вымаўленне. Акрамя таго, існуюць інтэрнэт-рэсурсы, якія 
прадастаўляюць доступ да разнастайных размоўнікаў на розных замежных мовах. Некаторыя з іх 
забяспечваюць нават гукавое суправаджэнне, такім чынам дазваляючы адразу слухаць правільнае 
вымаўленне фраз і слоў. Гэта робіць узаемадзеянне з размоўнікам больш інтэрактыўным і дапамагае лепш 
разумець кантэкст і правільна выкарыстоўваць выразы і фразы. 

Для таго, каб атрымаць найбольшую карысць ад работы з размоўнікам, лепш за ўсё знайсці кнігу, у якой 
змяшчаюцца наступныя элементы: 

1. Кароткія, зразумелыя фразы. Лепш за ўсё, калі яны будуць складацца з 5-7 слоў, не больш. Так 
прасцей запомніць. 

2. Тэматычныя блокі. Напрыклад, паездка за мяжу, падарожжа на машыне, паход у рэстаран і інш. Гэта 
дапаможа вывучыць неабходныя фразы і выразы, якія могуць спатрэбіцца ў пэўнай сітуацыі. 

